
მიუხედავად ზემოაღნიშნული შეზღუდვებისა,  
საქართველოს ეროვნული ბანკის 
პრეზიდენტის ბრძანებით დადგინდა 
გამონაკლისები, თუ რა შემთხვევებში 
იქნება შესაძლებელი ქონების რეალიზაციის 
ან / და მომსახურების გაწევის 
შეთავაზებისას ან / და რეკლამირებისას 
ფასის ლარის გარდა სხვა ვალუტაში 
გამოხატვა

LEGAL

 

2017 წლის 1-ლი ივლისიდან  ძალაში 
შედის შეზღუდვა რომლის მიხედვითაც 
მეწარმის მიერ საქართველოს 
ტერიტორიაზე ქონების რეალიზაციის ან / 
და მომსახურების გაწევის შეთავაზებისას ან 
/ და რეკლამირებისას ფასი გამოხატული 
უნდა იყოს მხოლოდ ლარით.

აღნიშნული შეზღუდვა გათვალისწინებული 
იქნა საქართველოს ეროვნული ბანკის 
შესახებ ორგანულ კანონში და რეკლამის 
შესახებ საქართველოს კანონში, ხოლო 
შესაბამისი სანქცია საქართველოს 
ადმინისტრაციულ სამართალდარღვევათა 
კოდექსში:

• პირველი დარღვევა გამოიწვევს 
ვალდებულების დამრღვევის 
გაფრთხილებას 

• მეორე დარღვევა გამოიწევევს 1000 
ლარით დაჯარიმებას 

• მესამე და ყოველი მომდევნო 
დარღვევა გამოიწვევს 5000 ლარით 
დაჯარიმებას.



ფასის მხოლოდ ლარით გამოხატვის 
შეზღუდვა არ ვრცელდება მეწარმის მიერ 
საქართველოს ტერიტორიაზე ქონების 
რეალიზაციის ან/და მომსახურების გაწევის 
შეთავაზებასა ან/და რეკლამირებაზე, თუ 
აღნიშნული დაკავშირებულია:

• ავიაბილეთების რეალიზაციასთან, 
სასტუმროს და ტურისტულ 
მომსახურებასთან, თუ აღნიშნული  
ხორციელდება  უცხოურ ენაზე, ასევე 
აზარტულ თამაშობებთან 

• ტვირთების საერთაშორისო, 
მათ შორის, საზღვაო, საჰაერო, 
სახმელეთო გადაზიდვებთან, 
ასევე, ყველა სახის სარკინიგზო 
გადაზიდვებთან. ეს პუნქტი ასევე 
ვრცელდება აღნიშნული სახის 
გადაზიდვებთან  დაკავშირებულ 
მომსახურებებზე 

• თავისუფალი ვაჭრობის პუნქტებში, 
თავისუფალ ინდუსტრიულ ზონებსა 
და აეროპორტის გაფრენის ზონებში 
ქონების რეალიზაციის ან/და 
მომსახურების გაწევასთან 

• როუმინგის მომსახურებასთან 

• უცხოეთში გადაზღვევის 
მომსახურებასთან 

• ინტელექტუალური საკუთრების 
ობიექტების დაპატენტებასთან, 
რეგისტრაციასთან და 
დეპონირებასთან დაკავშირებულ 
მომსახურებასთან 

• ელექტროენერგიის, ბუნებრივი გაზის, 
ნავთობისა და წყალმომარაგების 
იმპორტთან, ექსპორტთან/
რეექსპორტთან და/ან ტრანზიტთან

• არარეზიდენტის მიერ (მათ შორის, 
მისი მუდმივი დაწესებულების 
მეშვეობით)  ან არარეზიდენტისათვის 
მომსახურების გაწევასთან ან/და 
სამუშაოს შესრულებასთან ან/და 
საქონლის მიწოდებასთან 

• ენერგეტიკის დარგში საერთაშორისო 
და/ან უცხო ქვეყნის საფინანსო 
ინსტიტუტების და/ან ინვესტორის 
დაფინანსებით (მათ შორის 
ნაწილობრივი დაფინანსებით) 
განსახორციელებელი პროექტების 
ფარგლებში საქონლის მიწოდებასა 
და/ან მომსახურების გაწევასთან 
და/ან სამუშაოების (მათ შორის, 
სამშენებლო სამუშაოების) 
შესრულებასთან 

• ოკუპირებულ ტერიტორიებზე 
ენერგეტიკის დარგში 
განხორციელებული საქმიანობის 
ფარგლებში საქონლის 
რეალიზაციასთან და/ან მომსახურების 
გაწევასთან 

• საქართველოს საერთაშორისო 
ხელშეკრულებების/შეთანხმებების და 
მემორანდუმების ფარგლებში აღებული 
ვალდებულებების შესრულებასთან, 
ასევე კანონით განსაზღვრულ 
შემთხვევებთან 

• უცხოური საგადახდო სისტემის 
გამოყენებით უცხოური ვალუტით 
განხორციელებულ მომსახურებასთან.\ 

• მიმოქცევად ფასიან ქაღალდთან, 
რომელიც ადასტურებს წილობრივ 
მონაწილეობას უცხოურ კომპანიაში, 
ან მისი ეკვივალენტთან; მიმოქცევად 
სასესხო ინსტრუმენტთან/
ვალდებულებასთან; სხვა მიმოქცევად 
ფასიან ქაღალდთან, რომელიც იძლევა 
ფასიანი ქაღალდების შეძენის 
უფლებას მასზე ხელმოწერის, მისი 
ყიდვის ან მისი გაცვლის გზით, 
ან რომლის შესრულება ხდება 
შეთანხმებულ და მიმდინარე ფასთა 
შორის სხვაობის დაფარვით, ან 
რომელიც ითვალისწინებს ფულად 
ანგარიშსწორებას, ერთობლივი 
საინვესტიციო ფონდის მიერ 
ემიტირებულ უფლებასთან; ფულის ან 
სავალუტო ბაზრის ინსტრუმენტებთან; 
ანგარიშზე რიცხულ ძვირფას 
ლითონებთან; ასევე ზემოთ 
ჩამოთვლილ ინსტრუმენტებთან 
დაკავშირებულ მოთხოვნებთან, 
უფლებებთან ამ ინსტრუმენტებზე ან 
მათთან დაკავშირებულ უფლებებთან.

პუბლიკაციაში მოცემულია მნიშვნელოვანი 
საკანონმდებლო სიახლეები და 
ცვლილებები, რომელზეც ყურადღება უნდა 
გაამახვილოს ბიზნესმა. 

ეს კონკრეტული პუბლიკაცია ეთმობა 
ლარით ფასდადების შეზღუდვას, რომელიც 
ძალაში შედის 2017 წლის 1 ივლისიდან.

გთხოვთ, მიმართოთ ბიდიოს 
პროფესიონალებს პუბლიკაციაში 
მოცემული საკითხების კონკრეტული 
სიტუაციებისთვის განსახილველად. 

ეს პუბლიკაცია მომზადებულია კონკრეტულ თემაზე, მაგრამ ზოგადი დებულებების გამოყენებით, ამიტომ განკუთვნილია 
მხოლოდ ზოგადი სახელმძღვანელოს სახით გამოყენებისთვის. დაუშვებელია კონკრეტული სიტუაციების მოგვარებისათვის
ამ პუბლიკაციის გამოყენება, ან მასში მოცემულ ინფორმაციაზე დაყრდნობა პროფესიული კონსულტაციის გარეშე. გთხოვთ, 
მიმართოთ ბიდიოს პუბლიკაციაში მოცემული საკითხების კონკრეტული სიტუაციებისთვის განსახილველად.
ბიდიო, მისი პარტნიორები და თანამშრომლები არ იღებენ პასუხისმგებლობას ამ პუბლიკაციაზე დაყრდნობით მიღებული 
გადაწყვეტილებების შედეგებზე.
შპს ბიდიო არის საქართველოში რეგისტრირებული შეზღუდული პასუხისმგებლობის საზოგადოება, რომელიც წარმოადგენს 
გაერთიანებულ სამეფოში რეგისტრირებული გარანტიით შეზღუდული კომპანიის – “ბიდიო ინტერნეშენალ ლიმიტედის” წევრს 
და შედის ბიდიოს დამოუკიდებელი ფირმების საერთაშორისო ქსელის შემადგენლობაში. ბიდიო არის საერთო სავაჭრო სახელი 
ბიდიოს ქსელისა და მისი თითოეული წევრი ფირმისათვის.


